
Ang maglingkod sa inyo

“Pare-pareho lang kami ng tinatanggap na grant pero mas malaki
ang  obligasyon  ko.  Nakakatuwa  dahil  alam  kong
pinagkakatiwalaan ako,” wika ni Rhodora Sargan, 52, Parent-
Leader ng Balaybay Resettlement, Castillejos, Zambales.

Si Rhodora ay nakatapos ng Bachelor of Science in Commerce,
ngunit  matapos  magsara  ang  pinagtatrabahuhan  nilang  Korean
Company  sa  Maynila  ay  sinubok  naman  nilang  mag-asawa  ang
makipagsapalaran sa Zambales. Sila ay naging food and fruits
vendor, gamit ang kanilang natatanging napundar noon na motor.
Inuubos nila ang umaga at kung minsan pati na rin ang gabi
makaubos lang ng paninda.

Hanggang sa dumating ang Pantawid, siya ay nagkaroon pa nang
ibang trabaho na masasabing wala naman talagang sweldo, ang
pagiging Parent-Leader. “Ginusto ko na rin talagang tumulong,”
aniya. At ‘di naglaon, siya ay naging Head ng lahat ng Parent-
Leader sa buong Castillejos. At taong 2015, noong magkaroon ng
second round assessment ng mga household, siya ay pumasok na
Enumerator  sa  Listahanan  o  National  Household  Targeting
System—Poverty Reduction (NHTS-PR).

“Dati akong aktibista, pero na-realize ko na kung hindi ka
magsisipag at magsisikap ay walang mangyayari at hindi dapat
sa gobyerno ibunton ang sisi dahil sa huli tayo pa rin ang
gumagawa ng kapalaran natin. Noong ako ay naging Enumerator ng
Listahan o NHTS-PR, umakyat ng mga bundok at pumunta sa mga
pinakaliblib na lugar ng Zambales ay mas lalo kong ninais na
maranasan din ng mga katulad kong mahihirap ang alalay na
hatid ng Pantawid,” aniya.

Nakita, nasaksihan ni Rhodora kung pa’nong nakakatulong ang
Department of Social Welfare and Development (DSWD) sa mga
mahihirap na gaya niya, at nais niyang maging bahagi nito.

Kaya naman nito lamang nakaraang Abril, siya ay nag-apply sa
DSWD  Regional  Office.  Naipasa  niya  ang  lahat  ng  exam  at
naghihintay na lang na ma¬-panel interview para sa posisyong
Project Development Officer (PDO) II ng Sustainable Livelihood
Program (SLP). ### (Andyleen C. Feje)


